
 
 
 
 
 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᔾᔪᐃᓂᖅ 
 
ᓄᕙᒡᔪᐊᕐᓇᖅ ᓄᓇᕗᒻᒥ ᐊᓂᒍᖅᑐᖅ 
 
ᓄᕕᐱᕆ 22, 2017 
ᓄᓇᕗᑦ           60 ᑎᑦᑕᑯᓗᐃᑦ 
 
ᐋᓐᓂᐊᖃᕐᓇᙱᑦᑐᓕᕆᔨᕐᑯᑦ ᓇᓗᓇᐃᖅᓯᓯᒪᓕᖅᑐᑦ ᓄᕙᒡᔪᐊᕐᓇᖅ (ᖁᐃᖅᓱᑰᔨᓐᓇᖅᑐᖅ) ᓄᓇᕗᒻᒥ ᐊᓂᒍᕐᓂᖓᓂ. 
ᑕᒪᓐᓇ ᑭᖑᓪᓕᐅᔪᖅ ᓄᕙᒡᔪᐊᕐᓇᖅᑐᖅ ᓄᓇᕗᓕᒫᒥ ᐊᕐᕌᒍᕆᓵᖅᑕᑦᑎᓐᓂ. ᖁᐃᖅᓱᑰᔨᓂᖅ ᐋᓐᓂᐊᖑᕗᖅ ᐃᒡᒋᐊᒥ 
ᐳᕙᖕᓂᓪᓗ ᐊᐃᑦᑐᕐᓗᐃᑲᐅᑎᒋᓐᓇᖅᑐᖅ ᐃᓄᖕᒥ ᐃᓄᖕᒧᑦ.  
  
ᑭᓇᑐᐃᓐᓇᖅ ᖁᐃᖅᓱᑰᔨᔪᓐᓇᖅᑐᖅ (ᓄᕙᒡᔪᐊᕐᓇᖅᑐᖅ), ᑭᓯᐊᓂ ᐊᑦᑕᕐᓇᓗᐊᖅᑐᑦ ᓄᑕᖅᑲᑦ ᐊᕐᕌᒍᖃᙱᑦᑐᑦ. ᕿᑐᕐᖓᕆᔭᑦ 
ᖁᐃᖅᓱᖅᐸᑦ ᓂᐱᖃᖅᑐᒥᒃ “ᕘᑉ” ᓂᐱᓕᖕᒥᒃ, ᐅᕝᕙᓘᓐᓃᑦ ᐆᑎᕐᓇᕈᓂ, ᐅᕝᕙᓘᓐᓃᑦ ᒥᕆᐊᑲᑕᒃᑯᓂ ᖁᐃᖅᓱᐊᓂᒃᑳᖓᑦ, 
ᐃᖢᐊᖅᓴᐃᔨᒥ ᑕᑯᔭᐅᑎᑲᐅᑎᒋᒍᒃ ᒫᓐᓇᑲᐅᑎᒋ. 
  
ᐋᓐᓂᐊᖃᕐᓇᙱᑦᑐᓕᕆᔨᕐᑯᑦ ᑲᔪᓯᔪᑦ ᑲᒪᒋᔭᖃᕐᓂᕐᒥᒃ ᐱᒻᒪᕆᐅᓂᖏᓐᓂᒃ ᑲᐱᔭᐅᔭᕆᐊᖃᕐᓃᑦ, ᐃᓚᒋᔭᐅᓪᓗᓂ 
ᓴᐳᒻᒥᖓᓂᖅ ᓄᕙᒡᔪᐊᕐᓇᕐᓂᕐᒥᒃ. ᓄᓇᕗᒻᒥᐅᑦ ᖃᐅᔨᒋᐊᕈᓐᓇᖅᑐᑦ ᑲᐱᔭᐅᔾᔪᑎᖏᑦᑕ ᖃᓄᐃᓕᖓᓕᕐᓂᖏᓐᓂᒃ 
ᐋᓐᓂᐊᕕᖕᒥ. ᑲᐱᔭᐅᓃᑦ ᐊᑭᖃᙱᑦᑐᑦ. 
  
ᖃᐅᔨᒪᔭᕆᐊᖃᖅᑕᑎᑦ ᓄᖅᑲᖅᑎᑦᑎᕚᓪᓕᕐᓂᕐᒧᑦ ᐊᐃᑦᑐᕐᓗᐃᓂᕐᒥᒃ ᐆᒪᔪᓂᒃ ᐊᒻᒪ ᐊᐃᑦᑐᕐᓗᒃᑕᐅᓂᕐᒥᒃ ᐃᒪᓐᓇᐅᓗᑎᑦ: 

• ᐊᒡᒐᑎᑦ ᐅᐊᓴᒐᔪᒡᓗᒋᑦ, 
• ᖁᐃᖅᓱᕐᓗᑎᑦ ᑕᓕᕐᓄᑦ ᐅᕝᕙᓘᓐᓃᑦ ᑲᒃᑭᐅᑎᒃᓴᒧᑦ, ᐊᒻᒪ 
• ᐊᒥᖅᑳᙱᓪᓗᑎᑦ ᓂᕆᔭᕐᓂᒃ, ᓂᐅᖅᑲᖅᑕᕐᓂᒃ, ᓂᕆᔾᔪᑎᒋᔭᕐᓂᒃ ᐅᕝᕙᓘᓐᓃᑦ ᑭᒍᑎᓯᐅᑎᓂᒃ. 

  
ᑐᑭᓯᒋᐊᒃᑲᓐᓂᕈᒪᒍᕕᑦ ᓄᓇᕘᑉ ᑲᐱᔭᐅᖃᑦᑕᖅᑐᓄᑦ ᐱᓕᕆᐊᒧᑦ, ᐅᐸᓪᓗᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑭᐊᖅᑭᕕᖓᑦ: 
http://www.gov.nu.ca/health/information/immunization-programs ᐅᕝᕙᓘᓐᓃᑦ ᖃᐅᔨᒋᐊᕐᕕᒋᓗᒍ ᓄᓇᓕᖕᓂ 
ᐋᓐᓂᐊᕕᒃ ᐅᕝᕙᓘᓐᓃᑦ ᐅᖁᒪᐃᓐᓂᖕᓂᐊᕐᕕᒃ. 
 

### 
ᑐᓴᒐᒃᓴᓄᑦ ᖃᐅᔨᒋᐊᕐᕕᐅᔪᓐᓇᖅᑐᖅ:  
ᕌᓐ ᐅᐊᓯᖕᒃ 
ᑐᓴᒐᒃᓴᓕᕆᔨᒻᒪᕆᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5710   
rwassink@gov.nu.ca  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

